
BO‘LAJAK INGLIZ TILI 
O‘QITUVCHILARINI MUSTAQIL 

TA’LIMNI TASHKIL QILISHGA 
O‘RGATISHNING PEDAGOGIK 

ASOSLARI

Xamdamov Usmon Ergashevich

Annotatsiya: Mazkur maqolada bo‘lajak ingliz tili o‘qituvchilarini mustaqil ta’limni tashkil etishga tayyorlashning pe
dagogik asoslari hamda nazariy va amaliy jihatlari tahlil qilinadi. Tadqiqotda mustaqil ta’limning mazmuni, maqsadi va 
ahamiyati yoritilib, talabalarning mustaqil fikrlash va o‘zini rivojlantirish kompetensiyalarini shakllantirishda veb-kvest, 
portfolio, refleksiya va hamkorlikda o‘qitish kabi zamonaviy pedagogik texnologiyalarning o‘rni ko‘rsatib beriladi. Tadqiqot 
natijalari mustaqil ta’limni samarali tashkil etish talabalarning kasbiy faolligi, mas’uliyati va innovatsion fikrlashini rivojlan-
tirishga xizmat qilishini ko‘rsatadi.

Kalit so‘zlar: mustaqil ta’lim, bo‘lajak ingliz tili o‘qituvchilari, pedagogik asoslar, kasbiy kompetensiya, veb-kvest, portfolio 
asosida o‘qitish, refleksiya, hamkorlikda o‘qitish, o‘zini rivojlantirish.
Abstract: This article examines the pedagogical foundations, as well as the theoretical and practical aspects, of pre-
paring future English language teachers to organize independent learning. The study explores the content, objectives, 
and significance of independent learning, and highlights the role of modern pedagogical technologies such as web-
quests, portfolios, reflection, and collaborative learning approaches in developing students’ independent thinking and 
self-development competencies. The findings indicate that the effective organization of independent learning contributes 
to the enhancement of students’ professional engagement, responsibility, and innovative thinking.

Key words: independent learning, future English language teachers, pedagogical foundations, professional competence, 
web-quest, portfolio-based learning, reflection, collaborative learning, self-development.
Аннотация: В данной статье рассматриваются педагогические основы, а также теоретические и практические 
аспекты подготовки будущих учителей английского языка к организации самостоятельного обучения. В иссле-
довании раскрываются содержание, цели и значение самостоятельного обучения, а также подчёркивается роль 
современных педагогических технологий, таких как веб-квесты, портфолио, рефлексия и технологии collaborative 
learning, в развитии у студентов навыков самостоятельного мышления и саморазвития. Результаты исследования 
показывают, что эффективная организация самостоятельного обучения способствует повышению профессио-
нальной активности студентов, их ответственности и инновационного мышления.

Ключевые слова: самостоятельное обучение, будущие учителя английского языка, педагогические основы, 
профессиональная компетентность, веб-квест, портфолио-ориентированное обучение, рефлексия, collaborative 
learning, саморазвитие.

KIRISH
Globallashuv jarayonlari va ta’lim tizimida amalga oshirilayotgan tub islohotlar sharoitida mustaqil ta’lim 

masalasi alohida dolzarblik kasb etmoqda. Zamonaviy jamiyatda raqobatbardosh, malakali va ijodkor pedagog 
kadrlarni tayyorlash o‘qituvchining yuqori kasbiy tayyorgarligi bilan bevosita bog‘liqdir. Xususan, ingliz tili o‘qi
tuvchilarini tayyorlash jarayonida talabalarning mustaqil bilim olishga yo‘naltirilishi, ularning o‘quv jarayonidagi 
faolligi va tashabbuskorligini rivojlantirish muhim pedagogik vazifa hisoblanadi.

Mustaqil ta’limni ongli va tizimli tashkil eta oladigan bo‘lajak o‘qituvchi ta’lim sifati hamda samarador-
ligini oshirishda muhim o‘rin egallaydi. Shu jihatdan, bo‘lajak ingliz tili o‘qituvchisining o‘z ustida muntazam 
ishlashi, pedagogik mahoratini takomillashtirishi, til kompetensiyasini chuqurlashtirishi va zamonaviy metodik 
yondashuvlarni egallashi zarur. Mustaqil ta’lim jarayoni kelajak pedagogining shaxsiy va kasbiy rivojlanishini 
ta’minlab, uning ijodkorlik salohiyatini yuzaga chiqaradi.

MAVZUGA OID ADABIYOTLAR SHARHI
Mustaqil ta’lim masalasi pedagogika va chet tillarni o‘qitish metodikasida muhim ilmiy yo‘nalishlardan biri 

sifatida tadqiq etib kelinmoqda.
B. P. Esipov mustaqil ta’limni o‘quvchilarning bilimlarni egallash, mustahkamlash va amaliyotda qo‘llashga 

qaratilgan faoliyati sifatida talqin qiladi.
I. A. Zimnyaya esa pedagogik psixologiya nuqtayi nazaridan mustaqil o‘qish jarayonida motivatsiya va 

refleksiyaning ahamiyatini alohida ta’kidlaydi.
J. Richards va T. Rodgers, J. Harmer hamda P. Urlarning ilmiy ishlari chet tillarni o‘qitishda kommunikativ 

va innovatsion metodlarning samaradorligini yoritadi.
D. Hymes tomonidan ilgari surilgan kommunikativ kompetensiya nazariyasi esa talabalarning mustaqil til 

o‘rganish faoliyatini rivojlantirishda muhim metodologik asos bo‘lib xizmat qiladi.
O‘zbek olimlaridan J. Jalolov hamda H. U. Ergashevichlarning tadqiqotlarida mustaqil ta’limni tashkil etish-

ning metodik jihatlari va web-quest texnologiyalarining imkoniyatlari keng tahlil qilingan.

TADQIQOT METODOLOGIYASI 
Tadqiqotning obyekti sifatida oliy ta’lim muassasalarida tahsil olayotgan bo‘lajak ingliz tili o‘qituvchila

rining mustaqil ta’lim faoliyatini tashkil etish jarayoni tanlandi. Tadqiqotda talabalarning mustaqil o‘qish faoliya-
tini rejalashtirish, amalga oshirish va uning samaradorligini ta’minlash bilan bog‘liq pedagogik shart-sharoitlar 
o‘rganildi. Ilmiy ishni amalga oshirish jarayonida nazariy manbalarni tahlil qilish, pedagogik kuzatish, anketa va 
suhbat usullaridan foydalanildi. Shuningdek, olingan ma’lumotlarni tahlil qilish va umumlashtirish orqali bo‘lajak 
o‘qituvchilarning mustaqil ta’limni tashkil etishga oid ko‘nikmalari baholandi. Qo‘llanilgan metodlar tadqiqot 
muammosini chuqurroq o‘rganish va ilmiy xulosalar chiqarish imkonini berdi.

TAHLIL VA NATIJALAR
Mustaqil ta’lim bo‘lajak chet tili o‘qituvchisining o‘quv jarayonidan tashqari faoliyatini tashkil etishning 

muhim shakli bo‘lib, u talabaning bilimlarni chuqur o‘zlashtirishi va kasbiy jihatdan shakllanishiga xizmat qiladi. 
Mustaqil ta’lim jarayonida talaba nafaqat mavjud bilimlarni mustahkamlaydi, balki yangi axborotlarni izlab 
topish, tahlil qilish va amaliyotga tatbiq etish ko‘nikmalarini ham egallaydi.

Mustaqil ta’lim quyidagi pedagogik vazifalarni amalga oshirishga xizmat qiladi:

•	 talaba shaxsida mas’uliyat va o‘zini o‘zi boshqarish ko‘nikmalarini shakllantiradi;

•	 til faoliyatining barcha turlari bo‘yicha (tinglab tushunish, o‘qish, yozish, gapirish) malakalarni rivojlantiradi;

•	 o‘z-o‘zini baholash va refleksiya qilish qobiliyatini kuchaytiradi;

•	 innovatsion pedagogik va axborot texnologiyalarini mustaqil o‘zlashtirish imkonini yaratadi [2].

Mazkur jihatlar mustaqil ta’limning bo‘lajak o‘qituvchining kasbiy kompetensiyasini shakllantirishdagi 
muhim omil ekanligini ko‘rsatadi.

Bo‘lajak ingliz tili o‘qituvchisi tilning nazariy asoslari va amaliy qo‘llanilishini mukammal darajada egallashi 
lozim. Lingvistik kompetensiyani mustaqil rivojlantirish quyidagi asosiy yo‘nalishlarni o‘z ichiga oladi:

1.	 Fonetika va talaffuz ustida ishlash – tovushlarning to‘g‘ri aytilishi, urg‘u va intonatsiya xususiyatlarini 
egallash.

2.	 Leksik zahirani kengaytirish – yangi so‘z va iboralarni o‘zlashtirish hamda ularni nutq jarayonida to‘g‘ri 
qo‘llash.

3.	 Grammatik bilimlarni chuqurlashtirish – murakkab grammatik konstruksiyalarni tahlil qilish va amaliy 
mashqlar orqali mustahkamlash.

4.	 Autentik muloqot tajribasini oshirish – xorijiy suhbatdoshlar bilan muloqot qilish, xalqaro onlayn platfor-
malar va loyihalarda ishtirok etish [3].

Ushbu faoliyat turlari til kompetensiyasining izchil va barqaror rivojlanishini ta’minlaydi.
Zamonaviy ingliz tili o‘qituvchisi dars jarayonini samarali tashkil etish uchun turli metodik yondashuvlarni 

chuqur bilishi va ulardan oqilona foydalana olishi zarur. Mustaqil metodik tayyorgarlik jarayonida bo‘lajak o‘qitu-
vchi:

•	 dars ishlanmalari va metodik qo‘llanmalarni ishlab chiqadi;

•	 kommunikativ metod, CLIL, task-based learning kabi zamonaviy yondashuvlarni o‘rganadi;

•	 baholashning innovatsion shakl va usullarini amaliyotga tatbiq etadi;

•	 interaktiv mashq va topshiriqlarni yaratish ko‘nikmasini rivojlantiradi [4].

Bu jarayon bo‘lajak o‘qituvchining kasbiy mustaqilligini ta’minlashga xizmat qiladi.
Raqamli texnologiyalarning ta’lim jarayoniga jadal kirib kelishi mustaqil ta’lim imkoniyatlarini sezilarli dara-

jada kengaytirdi. Bo‘lajak chet tili o‘qituvchilari mustaqil o‘qish jarayonida:

•	 elektron darsliklar va ochiq ta’lim resurslaridan foydalanadi;

•	 xalqaro onlayn kurslar orqali bilimlarini oshiradi;

•	 sun’iy intellektga asoslangan til o‘rganish platformalaridan foydalanadi;

•	 mobil ilovalar yordamida leksik va grammatik ko‘nikmalarni mustahkamlaydi [5].

Mazkur vositalar talabaning individual ta’lim trayektoriyasini shakllantirishga imkon beradi.
Chet tilini egallash jarayoni boshqa xalqlarning madaniyati, qadriyatlari va ijtimoiy hayotini o‘rganish bilan 

chambarchas bog‘liq. Mustaqil ta’lim doirasida bo‘lajak o‘qituvchi:

•	 xorijiy adabiyot va badiiy asarlarni mutolaa qiladi;

•	 chet tillardagi filmlar, podkastlar va radio dasturlarni tinglaydi;

•	 xalqaro madaniy va ta’limiy loyihalarda qatnashadi;

•	 turli millat vakillari bilan bevosita muloqot qiladi [6].

Bu faoliyat madaniyatlararo kommunikativ kompetensiyaning shakllanishiga xizmat qiladi.
Pedagogik tadqiqotlarda mustaqil ta’limning mazmuni va vazifalari turli olimlar tomonidan yoritilgan.
B. P. Esipov mustaqil ta’limni maqsadiga ko‘ra bilimlarni egallash, ularni amaliyotda qo‘llash hamda 

mustahkamlash va nazorat qilishga yo‘naltirilgan faoliyat sifatida talqin etadi [1].
Mustaqil ta’lim topshiriqlari mazmuniga ko‘ra savol-javoblar, tahliliy vazifalar, ijodiy ishlar, loyihalar va 

amaliy mashqlar ko‘rinishida bo‘lishi mumkin.
Mustaqil ta’limni samarali tashkil etish, avvalo, uni to‘g‘ri rejalashtirishdan boshlanadi. Rejalashtirish jara

yonida bo‘lajak o‘qituvchi ta’lim maqsadini, o‘rganiladigan material hajmini, bajariladigan topshiriqlar murak
kabligini va kutilayotgan natijalarni aniq belgilay olishi lozim.

Ingliz tili fanida mustaqil ta’limni rejalashtirish quyidagi yo‘nalishlarda amalga oshiriladi:

•	 til ko‘nikmalarini rivojlantirishga qaratilgan mashqlar;

•	 lug‘at va grammatik materiallarni mustaqil o‘zlashtirish;

•	 tinglab tushunish va o‘qish uchun autentik materiallarni tanlash;

•	 yozma va og‘zaki ijodiy ishlarni rejalashtirish.

Mazkur faoliyat talabada ta’lim jarayoniga ongli munosabatni shakllantiradi va mustaqil ishlash samara-
dorligini oshiradi.

Amaliyot shuni ko‘rsatadiki, bo‘lajak o‘qituvchilar mustaqil ta’lim jarayonida qator qiyinchiliklarga duch 
keladilar. Jumladan:

•	 o‘quv vaqtini samarali rejalashtira olmaslik;

•	 ichki motivatsiyaning yetarli darajada shakllanmaganligi;

•	 ilmiy-metodik manbalardan foydalanishdagi cheklanishlar;

•	 o‘z-o‘zini nazorat qilish ko‘nikmalarining sustligi.

Mazkur muammolarni bartaraf etish uchun mentorlik va tyutorlik tizimini rivojlantirish, kichik guruhlar bilan 
ishlash, maslahat va trening mashg‘ulotlarini tashkil etish muhim ahamiyatga ega [8].

Ta’lim jarayonida web-questlardan foydalanishning asosiy afzalligi shundaki, u talabalarni mustaqil tahliliy 
va ijodiy fikrlashga undaydi hamda ularni o‘z natijalarini va hamkasblarining natijalarini xolis baholashga jalb 
qiladi. Web-questlar nafaqat bilimlarni o‘rganish va nazorat qilishning innovatsion usuli, balki talabalar uchun 
ushbu bilimlarni egallashning mutlaqo yangi yo‘li ham hisoblanadi. Bunda o‘qituvchi savollarga javob izlash 

jarayonida talabalarni yo‘naltiruvchi va mustaqil ijodiy faoliyatini qo‘llab-quvvatlovchi yordamchi sifatida faoliyat 
yuritadi. Albatta, web-quest yaratish o‘qituvchidan vaqt va yuqori darajadagi kasbiy mahoratni talab qiladi. Biroq 
muayyan mavzu bo‘yicha topshiriqlar tizimi ishlab chiqilgach, o‘qituvchi ulardan keyingi yillarda ham foydala-
nishi mumkin. Bu esa nafaqat vaqtni tejaydi, balki ta’lim va nazorat jarayonining yanada zamonaviy hamda 
qiziqarli bo‘lishini ta’minlaydi [7].

Mustaqil ta’limni tashkil etishda baholash masalasi alohida ahamiyatga ega. Baholash nafaqat yakuniy 
natijani aniqlash, balki ta’lim jarayonini takomillashtirishga xizmat qilishi lozim. Shu bois bo‘lajak ingliz tili o‘qi
tuvchisi mustaqil ta’lim natijalarini baholashning turli usullarini bilishi va qo‘llay olishi zarur.

Baholashning samarali shakllariga quyidagilar kiradi:

•	 portfoliolar orqali baholash;

•	 reflektiv yozuvlar va hisobotlar;

•	 o‘z-o‘zini baholash va o‘zaro baholash;

•	 diagnostik testlar va monitoring topshiriqlari.

Mazkur yondashuvlar mustaqil ta’lim jarayonining shaffofligini ta’minlaydi va talabaning o‘z rivojlanishini 
kuzatib borishiga imkon yaratadi.

Bo‘lajak ingliz tili o‘qituvchisini tayyorlash jarayonida pedagogik refleksiya muhim ahamiyatga ega. Reflek-
siya orqali talaba o‘z mustaqil ta’lim faoliyatini tahlil qiladi, kuchli va zaif tomonlarini aniqlaydi hamda keyingi 
rivojlanish strategiyasini belgilaydi.

Mustaqil ta’limda refleksiya: 

•	 o‘rganilgan bilimlarni chuqur anglashga;

•	 pedagogik tajribani umumlashtirishga;

•	 kasbiy o‘sish yo‘nalishlarini aniqlashga yordam beradi.

Bu jarayon bo‘lajak o‘qituvchining ongli va mas’uliyatli pedagog sifatida shakllanishiga xizmat qiladi. 
Yangi pedagogik texnologiyalarni ta’lim jarayoniga joriy qilish yuqorida sanab o‘tilgan maqsadlarni amalga 

oshirishga keng yo‘l ochib beradi. Hozirgi kunda uzluksiz mustaqil ta’lim olish va ijodiy izlanish qobiliyatiga ega 
bo‘lgan kadrlarga ehtiyoj oshib bormoqda. O‘z ustida mustaqil ishlash qobiliyati mutaxassisning muhim kasbiy 
sifati deb qaralmoqda. Bu o‘rinda shuni ta’kidlash lozimki, bo‘lajak ingliz tili o‘qituvchilaridan faqat tilni o‘rganish 
emas, balki bilish faoliyatini takomillashtirish uchun yangi imkoniyatlar yaratuvchi, ta’lim sifatini oshiruvchi va 
jadallashtiruvchi usul hamda vositalarni o‘quv jarayoniga kiritish ham talab etiladi. Bu esa bo‘lajak mutaxassis-
larda pedagogik sharoitlarda o‘z ustida mustaqil ishlash qobiliyatini shakllantirish dolzarb muammolardan biri 
ekanligini anglatadi.

XULOSA VA TAKLIFLAR
 Bo‘lajak ingliz tili o‘qituvchilarini mustaqil ta’limni samarali tashkil etishga o‘rgatish ularning kasbiy kompe-

tensiyasini rivojlantirishda muhim ahamiyatga ega. Mustaqil ta’lim jarayonini to‘g‘ri rejalashtirish, zamonaviy 
pedagogik yondashuvlardan foydalanish hamda talabalarning mustaqil ishlash ko‘nikmalarini shakllantirish 
ta’lim samaradorligini oshirishga xizmat qiladi. Tadqiqot davomida mustaqil ta’limni tashkil etishda pedagogik 
shart-sharoitlarni yaratish, metodik qo‘llab-quvvatlash va talabalarni faol o‘quv jarayoniga jalb etish muhim omil 
ekanligi aniqlandi. Shuningdek, bo‘lajak o‘qituvchilarda mustaqil o‘rganish madaniyatini rivojlantirish ularning 
kelajakdagi pedagogik faoliyatida yuqori natijalarga erishishiga yordam beradi.

Xulosa qilib aytganda, bo‘lajak chet tili o‘qituvchilarining mustaqil ta’limi ularning kasbiy tayyorgarligini 
ta’minlovchi muhim omillardan biridir. Mustaqil o‘qish jarayoni til va metodik kompetensiyalarni rivojlantiradi, 
innovatsion yondashuvlarni egallashga yordam beradi hamda zamonaviy ta’lim talablariga javob beradigan 
pedagog shaxsining shakllanishini ta’minlaydi. Shu sababli mustaqil ta’limni tizimli va maqsadli tashkil etish 
kelajak o‘qituvchisining kasbiy muvaffaqiyatida hal qiluvchi ahamiyat kasb etadi.

Yuqoridagilardan kelib chiqib aytish mumkinki, bo‘lajak ingliz tili o‘qituvchilarida mustaqil ta’limni boshqa-
rish kompetensiyasini shakllantirish ta’lim jarayonining muhim pedagogik sharti hisoblanadi. Mustaqil ta’limni 
rejalashtirish, motivatsiya yaratish, natijalarni baholash va refleksiya qilish ko‘nikmalarining rivojlanishi kelajak 
o‘qituvchisining kasbiy faoliyatida yuqori samaradorlikni ta’minlaydi. Shu bois mustaqil ta’lim masalasi ingliz tili 
o‘qituvchilarini tayyorlash tizimida ustuvor yo‘nalishlardan biri sifatida qaralishi lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

